
Parahatçylyk guramasynyň meýletinçileri okuwlaryň hepdeligine
we serişdeleriň sergisine gatnaşmak üçin Aşgabatda ýygnandylar

2003-nji ýylyň 6-11-nji ýanwary aralygynda
Parahatçylyk guramasynyň ýurduň ähli
künjeklerinden gelen meýletinçileriniň 50-den
gowragy Aşgabada ýygnandy. Olar serişdeleriň
sergisini görmäge hem-de ýaňy işe girişen
meýletinçileriň öz bolýan ýerlerinde alyp barýan
işleriniň netijeliligini artdyrmak maksady bilen
guralan taýýarlyk okuwyny geçmek üçin
geldiler. Aşgabatda bolan mahaly meýletinçiler
biri-biri bilen tejribe alyşdylar hem-de 2002-nji
ýylyň 6-njy noýabrynda kasam edip, işe
girişenlerinden soňra ýerlerde ýüze çykan
meseleler barada pikir alyşdylar. Hepdäniň
dowamynda tälim berlen mahalynda, Parahat-
çylyk guramasynyň meýletinçileri �WIÇ\SPID
boýunça habardarlygy güýçlendirmek� we
�Aýal-gyzlaryň saglygy� ýaly meseleleri
öwretmek boýunça okuwlara gatnaşdylar, şeýle
hem, bilim we saglygy goramak boýunça tehniki
taýýarlyk okuwyny geçdiler. Türkmenistanda
öňden bäri işläp gelýän tejribeli meýletinçiler
�Lageri guramagyň usullary� diýen mowzuk
boýunça okuw geçirdiler.

Amerikan we beýleki halkara guramalarynyň
20-den gowragy hem-de ABŞ-nyň we Beýik
Britaniýanyň ilçihanalary 2003-nji ýylyň 9-njy
ýanwarynda Parahatçylyk guramasynyň
meýletinçileriniň öňünde Türkmenistanda alyp
barýan işleri barada çykyş edip, meýletinçiler
üçin ýörite guralan serişdeleriň sergisine
gatnaşdylar. Meýletinçiler Türkmenistanda
işleýän dürli guramalaryň wekilleri bilen
duşuşdylar hem-de özleriniň ýerlerde amala
aşyrýan taslamalary üçin birgiden serişdeleri
ulanmagyň mümkinçilikleri bilen tanyşdylar.
Parahatçylyk guramasynyň Aşgabatdaky

Gökdepe etrabynyň Kelejar obasynda saglygy
goramak boýunça iş alyp barýan meýletinçi Megan
Sussek ABŞ-nyň Aşgabatdaky ilçihanasynyň
hödürlän materiallary bilen tanyşýar

wekilligi tarapyndan Türkmenistandaky dürli
guramalaryň hödürleýän serişdeleri we edýän
hyzmatlary baradaky maglumatlary özünde
jemleýän ýörite kitapça taýýarlanypdyr.
12-nji ýanwarda, ýekşenbe gününde, birgiden

peýdaly maglumatlary öwrenen meýletinçiler öz
ýerli kärdeşlerine-de şol maglumatlary ýetirmek
islegi bilen, Aşgabatdan öz bolýan ýerlerine
tarap ugradylar. 1993-nji ýylda Parahatçylyk
guramasy Türkmenistanda öz maksatnama-
laryny durmuşa geçirip başlandan soň, ýurduň
bäş welaýatynda bilim, saglygy goraýyş we
telekeçiligi ösdürmek ulgamlarynda 300-den
gowrak meýletinçi işläp gitdi. Şu ýylda
Parahatçylyk guramasy Türkmenistanda işläp
başlamagynyň 10 ýyllygyny bellär.

17-nji sany                                                     Aýlyk neşir                                              2003-nji ýylyň ýanwary
Meýletinçiler serişdeleriň sergisine baryp görmek
bilen, amerikan we halkara guramalarynyň, şeýle
hem ABŞ-nyň we Beýik Britaniýanyň ilçihanalarynyň
eden çykyşlaryna-da gatnaşdylar

ÝUSAID-iň Türkmenistandaky direktory Bräd Kämp
Türkmenistanda özüniň ýolbaşçylyk edýän
edarasynyň işi barada meýletinçilere gürrüň berýär

http://www.usemb-ashgabat.rpo.at/

Esasy gazet ABŞ-nyň hökümeti tarapyndan
goldanýan guramalaryň işini beýan edýär

Ýurtda gündelik çykýan esasy �Neýtralnyý Turkmenistan�
gazeti 2003-nji ýylyň başynda ÝUSAID we ABŞ-nyň
ilçihanasynyň ýerli başlangyçlary goldamak baradaky Kiçi
grantlar maksatnamasy tarapyndan ýardam berilýän hökü-
mete dahylsyz guramalaryň (HDG) işini giňişleýin beýan etdi.

20-nji ýanwarda �Neýtralnyý Turkmenistan� gazetinde ýerli
habarlaryň arasynda ÝUSAID we �Kaunterpart Konsorsium�
tarapyndan goldaw berilýän jemgyýetçilik guramalarynyň
Daşoguz welatynda saglygy goraýyş ulgamynda bitirýän
işlerini beýan edýän makala çap edildi. Hökümete dahylsyz
bu guramalar �Kaunterpart Konsorsium - Türkmenistanyň�
ýardam bermeginde işlenip düzülen �Enäniň we çaganyň
saglygy� atly taslamanyň çäklerinde işleýärler. Jemgyýetçilik
guramalarynyň işi enäniň we çaganyň näsaglamagynyň öňüni
almaga, ilkinji medisina kömegini bermegiň we täze doglan
çaga seretmegiň usullaryny öwretmäge, köpçüligiň
arassaçylyk kadalaryny wagyz etmäge we ş.m.
gönükdirilendir. HDG-laryň işeňňir agzalary oba ýerlerinde ilat
bilen duşuşyklary geçirýärler, maslahat berýärler,
maglumatlary ýaýradýarlar. Ýakyn geljekde bu jemgyýetçilik
guramalary özleriniň ýaýradýan maglumatlary we öwredýän
usullary barada ilatyň habardarlygynyň derejesini kesgitlemek
maksady bilen, Daşoguz welaýatynyň birnäçe etraplarynda
bäsleşikleri geçirmegi göz öňünde tutýarlar.

�Neýtralnyý Turkmenistan� gazetiniň 23-nji ýanwarynda
çykan sanynda Balçylaryň kluby (Daşoguz) baradaky
göwrümli makalada 2002-nji ýylyň oktýabrynda amerikaly
alym-balçy, Merilend ştatynyň Uniwersitetiniň professory
Maýk Embreýiň sapary giňişleýin beýan edilipdir. Alym
Winrok halkara institutynyň oba hojalygyny ösdürmek
boýunça �Mülkdar-mülkdara� atly maksatnamasynyň
çäklerinde daşoguzly balçylar bilen maslahat beriji
häsiýetdäki okuw geçirdi. Professor Embreý bal tutýan
ýerinde toplan şahsy tejribesi barada gürrüň berdi. Şeýle hem
ol Daşoguza birnäçe ene arylary getiripdir. Ol bal arylarynyň
kesellemeginiň öňüni almak we keselleri bejermek üçin
niýetlenen täze derman serişdeleri, ary balyny almagyň
häzirki zaman tehnologiýalary, baly saklamak we balyň
marketingi barada gürrüň berip, Balçylar klubunyň
agzalarynyň we gelen myhmanlaryň köp sanly sowallaryna
jogap berdi. �Daşoguzly balçylar bilen ABŞ-dan gelen tejribeli
hünärmeniň duşuşygynyň oňyn netije berendigine söz ýok�
diýlip, makalada aýdylýar.

27-nji ýanwarda �Neýtralnyý Turkmenistan� gazetinde
ekologiýa klublarynyň Türkmenbaşy şäherindäki işini beýan
edýän makala çap edildi. Makalada HDG-laryň ençemesi
bilen birlikde, �RIF� ekologiýa kluby barada-da gürrüň berildi.
Bu klub ABŞ-nyň ilçihanasynyň kiçi grantyny aldy. Şol
makalada aýdylyşyna görä, �RIF� ekologiýa klubunyň
başlangyjy esasynda, mekdeplerdäki biologiýa boýunça okuw
otaglarynyň ählisi Hazar deňziniň tebigaty baradaky reňkli
suratlaryň toplumy bilen üpjün edildi�.

2003-nji ýylyň 5-nji fewralynda çykan �Neýtralnyý
Turkmenistan� gazetindäki ýene bir makalada hökümete
dahylsyz �Sarygamyş� guramasynyň Daşoguz welaýatynyň
Köneürgenç etrabyndaky ilatly ýerleriň ikisine elektrik
energiýasyny geçirijileri gurmaga kömek berşi barada gürrüň
berilýär. Taslama oba ýerlerinde ýaşaýan 500-den gowrak
adamy elektrik energiýasy bilen üpjün etmäge mümkinçilik
berdi. Bu işiň agramly bölegi ÝUSAID we �Kaunterpart
Konsorsium-Türkmenistan� tarapyndan, üçden bir bölegi -
etrabyň häkimligi, ýerli pagta arassalaýjy kärhana, �Gök
guşak� paýdarlar jemgyýeti we elektrik energiýasyny
paýlaýan kärhananyň işgärleri tarapyndan maliýeleşdirildi.

ÝUSAID-iň sebit boýunça bilermeni ykdysady
maksatnamlara syn bermek üçin Aşgabada geldi

2003-nji ýylyň 22-24-nji ýanwarynda ÝUSAID-iň sebit boýunça
ykdysadyýet baradaky uly bilermeni Lýuis Tatem ÝUSAID-iň
ykdysady ugurda amala aşyrylýan häzirki maksatnamalara syn
bermek hem-de Türkmenistanyň ýokary okuw mekdepleriniň
�Bilim beriş� (EdNet) atly ulgam bilen tanyşlygynyň derejesini
kesgitlemek maksady bilen Aşgabada geldi. Ýurtda bolan
mahalynda, jenap Tatem ÝUSAID-iň hyzmatdaşy �Karana�
(Carana Corp.) korporasiýasy tarapyndan dolandyrylýan EdNet
ulgamyna eýýäm goşulan Türkmenistanyň ýokary okuw
mekdepleriniň mugallymlary bilen duşuşdy. Mugallymlar bu
maksatnamanyň oňyn netije berýändigini aýtdylar we bu
maksatnamanyň çäklerinde özlerine elýeterli bolan
maglumatlaryň degişli ýokary okuw mekdeplerinde talyplaryň
dykgatyna ýetirilişi barada anyk mysallar arkaly gürrüň berdiler.
Mugallymlar jenap Tateme EdNet hünärlerini kämilleşdirmek
üçin oňaýly mümkinçilikleri açýan möhüm serişde bolup durýar,
şol sanda, ol täze okuw materiallaryna we tehniki serişdelere,
şeýle hem, ugurdaş hünärli adamlar bilen söhbetdeş bolmaga
ýol açýar diýip gürrüň berdiler. Jenap Tatem Aşgabatda EdNet-iň
serişdeler merkezini döretmegiň mümkinçilikleri barada
mugallymlar bilen pikir alyşdy.

2003-nji ýylyň 22-nji ýanwarynda jenap Tatem ykdysadyýet we
telekeçilik boýunça türkmen mugallymlary, bilimini artdyrmaga
höwes bildirýän ýaşlar we talyplar üçin tegelek stoluň başynda
�Merkezi Aziýada bilim almagyň mümkinçilikleri� diýen mesele
barada pikir alyşmagy gurady. Bu çekişmä gatnaşan 30-dan
gowrak adam bilen pikir alyşmagyň barşynda, jenap Tatem
bakalawryň, magistriň we doktoryň derejesini almak üçin Merkezi
Aziýanyň abraýly okuw jaýlarynda, şol sanda Gazagystanyň
menejment we ykdysadyýet institutynda (KIMEP), Merkezi
Aziýadaky amerikan uniwersitetinde (AUCA), Özbegistandaky
dünýä ykdysadyýeti we diplomatiýa uniwersitetinde (UWED) we
Merkezi Aziýada ýaşaýan raýatlar üçin talyp haklaryny töleýän
beýleki ýokary okuw mekdeplerinde okamagyň mümkinçilikleri
hakynda gürrüň berdi. Duşuşyga gatnaşan ýaşlaryň haýyşy
boýunça jenap Tatem häzirki zaman dünýäsinde iş orunlary
baradaky bazarda uly abraýly hünärler barada gürrüň berdi.
Jenap Tatemiň pikirine görä, ykdysadyýet we maglumatlar
tehnologiýalary ulgamyndaky hünärler abraýly hasaplanýar.

Telekeçilik boýunça okuwlar gowy eşitmeýän
adamlaryň işläp ugramagyna ýardam berýär

ÝUSAID-iň konraktýory bolan �Pragma� korporasiýasy
tarapyndan Türkmenistanda biznes boýunça trening
maksatnamasy durmuşa geçirilýär. Bu maksatnama diňe
bilim bermek bilen çäklenmän, gulagy gowy eşitmeýän iki

Baýramgül Gurbandurdyýewa gulagy gowy eşitmeýän adamlar
üçin telekeçilik boýunça yşarat etmek arkaly okuw geçýär.

adamy telekeçilik işine girişmäge ruhlandyrdy. Olar Mary
şäherindäki bazarda satylýan harytlar barada alyjylara bildiriş
häsiýetindäki maglumatlary ýaýradýarlar.

Mary şäherindäki gulagy gowy eşitmeýän adamlar üçin
niýetlenip döredilen �Bir hatarda� atly guramanyň ýolbaşçysy
Baýramgül Gurbandurdyýewa 2001-nji ýylyň noýabrynda
�Pragma� taslamasyna ýüz tutup, gulagy gowy eşitmeýän
adamlaryň guramasynyň agzalary üçin telekeçilik boýunça
yşarat etmek arkaly gysga möhletli okuwlary geçirmek
baradaky teklibi orta atdy. �Marketing boýunça meýilnamany
taýýarlamak� boýunça geçirilen birinji okuw dessine oňyn netije
berdi. Okuwa gatnaşanlar geýim tikmek we aýakgap bejermek
ýaly, öýde işlemegiň görnüşlerini göz öňünde tutup, şäher
bazarynda öz önümleriniň we hyzmatlarynyň marketinginiň
mümkinçiliklerine garadylar.
Şondan bäri �Bir hatarda� atly guramanyň agzalary biznes

boýunça �Biznes-meýilnamasyny taýýarlamak�, �Işgärleri
dolandyrmak�, �Maliýe hasabatlaryny seljeriş�, �Kiçi we orta
gürpdäki kärhanalar üçin hukuk başlangyçlary� ýaly meseleler
babatda Türkmenistanda okadylýan gysga möhletli dersleriň
bäşisiniň ählisini öwrendiler. Hanym Gurbandurdyýewanyň
aýtmagyna görä, bu okuwlar adamlara özboluşly telekeçilik
işine ynamly girişmäge ýardam berdi hem-de olaryň arassa
girdeji gazanmaga başarnyklaryny güýçlendirdi. Ýaňy-ýakynda
toparyň iki agzasy şäher bazarynda oturgyçlary goýup,
bildirişleri asmak bilen, alyjylara harytlar baradaky maglumat
berýän ýazgylary hödürläp ugradylar. Hanym
Gurbandurdyýewa hyjuw bilen: �Adamlara bu iş ýaraýar,
galyberse-de, şu zeýilli işi ozal hiç kim edip görmändi� diýýär.

Uçurymlar grant almak üçin
talapnamalary düzmegi öwrenýärler

2003-nji ýylyň 18-nji ýanwarynda Halkara bilim baradaky
amerikan geňeşlikleri (AKSELS) we ABŞ-nyň Türkmenis-
tandaky ilçihanasynyň jemgyýetçilik gatnaşyklary bölümi ABŞ-
nyň hökümeti tarapyndan maliýeleşdirilýän alyş-çalyş
maksatnamalarynyň uçurymlary üçin grant almak üçin
talapnamalary düzmek boýunça bilelikdäki okuwy geçirdiler.
Fulbraýt adyndaky akademiki barlaglaryň maksatnamasyna,
�Häzirki döwrüň derwaýys meseleleri� atly maksatnama, Sebit
boýunça barlagçylary alyşmak baradaky maksatnama, Geljekki
öňbaşçylary alyşmak baradaky maksatnama (FLEKS), Ýokary
okuw mekdepleriniň uçurymlaryna niýetlenen E. Maski
adyndaky maksatnama, Talyplary alyşmak baradaky
maksatnama (FSA Undergraduate) we Iňlis dilini okadýan
mugallymlara niýetlenen maksatnama gatnaşan 30-dan

FLEKS maksatnamasynyň uçurymlary Irada Abbasowa we Oksana
Hojaýewa grant almak üçin talapnamalary barada AKSELS-iň
Türkmenistandaky direktory Brendan Dallas bilen pikir alyşýarlar.

gowrak uçurymlar bäş welaýatyň ählisinden okuwa-maslahata
gatnaşmak üçin geldiler. Okuw geçirilende, granty almak üçin
talapnamalary ýazmagyň kadalaryna we Türkmenistanda
granty bermek boýunça amala aşyrylýan maksatnamalar bilen
tanyş etmäge aýratyn üns berildi. ABŞ-nyň ilçihanasynyň,
AKSELS-iň, Halkara barlaglar we alyşmalar boýunça geňeşiň
(IREX), Bütindünýä Bankynyň we Hazaryň ekologiýasy
baradaky maksatnamanyň wekilleri okuwa gatnaşyjylara grant
bermek boýunça öz maksatnamalary, talapnamalary bermegiň
şertleri, öz grantlarynyň hasabyna maliýeleşdirilip, durmuşda
üstünlikli amala aşyrylan käbir taslamalar barada gürrüň
berdiler. ABŞ-nyň ilçihanasynyň jemgyýetçilik gatnaşyklary
bölüminiň hünärmeni An�ela Begjanowa grantyň hasabyna
maliýeleşdirilip amala aşyrylyp bilinjek taslamalary düzmek
boýunça okuw geçirdi. Hanym Begjanowa ol taslamalar
bildirilýän talaplara laýyk geler ýaly, olary düzmekde döredijilikli
çemeleşmegi öwretdi. Uçurymlar käbir taslamalary �göz öňüne
getirip�, olar barada talapnamalary ýazmak üçin toparlara
bölünip, oýun görnüşindäki türgenleşige gatnaşdylar. Okuwyň
ahyrynda oňa gatnaşanlaryň käbiri özleriniň kalbynda öňden
bäri besläp ýören oý-pikirini şol gün tanyş bolan
maksatnamalaryň biri arkaly durmuşa geçirmek üçin has-da
hyjuwlandylar, başgalary grantlary almak üçin mümkin bolan
başga teklipler barada oýlanmagy karar etdiler.

ÇÄP we �Umyt� mätäçlere goldaw berýärler

Soňky birnäçe aýyň dowamynda Jemgyýetçilik we
ynsanperwerlik kömegini bermek baradaky Kaunterpart
Maksatnamasy Türkmenbaşy şäherindäki durmuşa
uýgunlaşdyrmak baradaky �Umyt� merkezi bilen, bu ýere ABŞ-
dan getirilen ynsanperwerlik kömekleriniň ikisini � ABŞ-nyň
465.000 dollarlyk geýmleri we aýakgaplary Türkmenbaşy
şäherinde mätäçlik çekýän maşgalalara paýlamak boýunça
ysnyşykly hyzmatdaşlyk etdiler. Birleşen Ştatlar tarapyndan
maliýeleşdirilýän ÇÄP maksatnamasynyň çäklerinde Kaunterpart
Konsorsium adamlara ynsanperwerlik kömegini bermegini
dowam edýär, şol ynsanperwerlik kömegi Türkmenistanda dürli
döwlet we hökümete dahylsyz guramalaryň üsti bilen paýlanýar.

ÇÄP-iň getirýän ýüklerini paýlamak boýunça hyzmatdaşy
bolan �Umyt� täze geýimleri we aýakgaplary gartaşan adamlara,
ýetim çagalara, maýyplara we köp çagaly maşgalalara, şeýle
hem bulara kömek edýän guramalara paýlaýar. �Adamlar bu
geýimlere we aýakgaplara garaşdylar, çünki şu ýylda gyş örän
sowuk boldy� diýip, iki ýyl bäri ÇÄP bilen hyzmatdaşlyk edýän
�Umyt� merkeziniň direktory Hojamyrat Bäşimow gürrüň berdi.
Durmuş üçin zerur zatlardan ybarat bolan indiki ýüküň 2003-nji
ýylyň martynda gelmegine garaşylýar. Munuň özi Türkmenbaşy
şäherinde �Umyt� merkeziniň üsti bilen paýlanylýan
ynsanperwerlik kömeginiň hasap boýunça, bäşinjisi bolar.

2003-nji ýylyň mart aýynyň ahyrynda ÇÄP Durmuş üpjünçiligi
ministrliginiň ýanynda işleýän guramalara we Körleriň we kerleriň
türkmen jemgyýetine hem geýimleri we aýakgaplary getirer.
Türkmenistanyň maýyplarynyň önümçilik birleşikleriniň we
guramalarynyň merkezi, Gurbansoltan eje adyndaky Zenanlar
birleşigine degişli guramalaryň käbiri, Milli Ýarymaý jemgyýeti,
Saglygy goraýyş we derman senagaty ministrligi we başga-da
birnäçe guramalar ÇÄP-iň getirýän ýüklerini paýlamak boýunça
hyzmatdaşy bolup durýar. Ýylyň ahyryna çenli hyzmatdaşlaryň
sanawy has-da artar.

ÇÄP 1998-nji ýylyň awgustyndan bäri Türkmenistanda
maýyplaryň durmuş goraglylygy, durmuşa uýgunlaşmagy we
zähmete goşulyşmagy bilen meşgullanýan ýerli guramalary
goldaýar. Şol döwürden bäri ÇÄP-iň maksatnamasynyň
çäklerinde Türkmenistanda ýaşaýanlar üçin döwlet we hökümete
dahylsyz dürli guramalaryň üsti bilen 14 million dollarlyk
ynsanperwerlik ýükleri getirildi.



ABŞ-nyň ilçihanasynyň aýlyk neşiri, 17-nji sany

Sahypa 4

Körler we kerler üçin Türkmen döwlet kitaphanasy
amerikan kitaplary ses ýazgysyna geçirýär

2003-nji ýylyň ýanwarynda Körler we kerler üçin
Türkmen döwlet kitaphanasynyň �Daýanç� kluby Amerika
hakynda birnäçe kitaplary audio-ýazgysyna geçirmek
boýunça taslamany amala aşyrmagy tamamlady. Klubyň
agzalary rus dilindäki �Amerika: ýurt, jemgyýet, adamlar�,
�Amerikada musulman durmuşy� we �Amerikanyň
geografiýasy boýunça gysgaça ýazgylar� hem-de türkmen
dilindäki �ABŞ-nyň gysgaça taryhy� ýaly kitaplary ýazga
geçirdiler. ABŞ-nyň ilçihanasynyň �Amerikanyň ýaňy� atly
żurnalynyň birinji sanynyň rusça görnüşi hem ýazga
geçirildi.

ABŞ-nyň Aşgabatdaky ilçihanasy klubyň ýolbaşçysy
Lýudmila Nikolaýewanyň orta atan taslamasyny goldap,
ýörite magnitofonlary we pleýerleri berdi, şeýle hem

Amerika baradaky täsirli kitaplary saýlap almaga kömek
etdi. Amerikanyň ilçihanasyna sowgat hökmünde ýazga
geçirilen kitaplaryň nusgalaryny gowşuranda, �Siziň
goldawyňyz taslamamyzy üstünlikli durmuşa geçirmekde
möhüm ýagdaý boldy� diýip, Lýudmila Nikolaýewa aýtdy.
Ol: �Indi biziň gözleri gowy görmeýänler üçin niýetlenen
kitaphanamyza gelýänleriň her biri Amerika baradaky
gyzykly kitaplar bilen tanşyp biler� diýdi.

Amerikanyň ilçihanasy körlere we kerlere başga
görnüşdäki kömekleri hem berdi. 2001-nji ýylyň
oktýabrynda we 2002-nji ýylyň iýunynda ABŞ tarapyndan
maliýeleşdirilýän ÇÄP maksatnamasy boýunça Körleriň we
kerleriň türkmen jemgyýetine ynsanperwerlik kömegi
berildi.

Şu aýlyk neşir baradaky
öz bellikleriňizi we teklipleriňizi

elektron poçta arkaly şu adrese iberiň:
myalikgulyevwk@state.gov

mailto:MyalikgulyevWK@state.gov

